
Бүлүү 2016
«Уьуйаан уонна дьиэ кэргэн: о5ону музыка эйгэтигэр сыьыарыы»
Дойдубут улуу гуманист педагога Василий Александрович Сухомлинский этэринэн, музыка кэрэҕэ уонна амарах сыһыаҥҥа ордук дьиктилээх, ордук уран тардыһыы төрүөтэ буолар. 
Киһи олоххо дьулуурун түстээһиҥҥэ, кини кыра оҕо сааһыттан кэрэ эйгэҕэ уһуйуллан иитииллиитэ улаханнык сабыдыаллыыр. Сайдыы биир төрүөтүнэн музыка буоларын үгүс чинчийээччилэр бигэргэтэллэр. Ол курдук, философтар, антропологтар, культурологтар сабаҕалааhыннарынан аан маҥнай дьон кэрэ дорҕоон көмөтүнэн кэпсэтэр, ис туруктарын ырыа-үҥкүү көмөтүнэн арыйан биллэрэр буолбуттар. Кэрэ дорҕоон музыкаҕа эрэ буолбакка, биһиги тулалыыр эйгэбитигэр, айылҕаҕа баар. Музыка кэрэ дорҕооно киһи уйулҕатын, ис туругун тупсарар. 
Музыканы өйдүүр, ылынар, кыаҕынан толорор, айа холонор киһи олоҕун ордук астына олорор. Олох үгүс көстүүтүн бэлиэтии көрөн элбэх иэйиини, дуоһуйууну, кэрэни эрэ бэйэтигэр ылынар, иҥэринэр. Музыка киһи күннээҕи олоҕун олус тупсарар, киэргэтэр, байытар. [Деляева А.С.2010:57]
Оҕо музыка кэрэ эйгэтигэр тардыһыыта дьиэ кэргэниттэн саҕаланар. Уопсайынан, киһи киһи быһыытынан оҥоһуллан  тахсыытыгар  төрөппүт, дьиэ кэргэн сабыдыалын туһунан бары билэбит. 
Ол курдук норуот педагогикатын суоруна Константин Спиридонович Чиряев суруйарынан, биһиги ыалы туругурдубатахпытына – тугу да ситиһиэхпит суоҕа. Олох төрдө – ыал, оҕо – олох сибэккитэ, сибэкки сиргэ үүнэр, оҕо сирэ – дьиэ кэргэн. Онтон тууран, туора тутан, үтүөтүк үүннэриэхтээхпитин өйүм хоппот. Ыалга оҕо учугэйдик иитиллэрэ ол ыал педагогическай культуратын таьымынан быһаарыллар. Дьиэ кэргэн бэрт уустук айылгылаах. Кини ханнык обществоҕа олорортон эрэ тутулуктаах буолбатах. Ханна, тугунан дьарыктанан олороруттан эмиэ тутулуктаах.
Ыал педагогикатыгар дьиэ кэргэн ахсаана уонна кимнээхтэн турара эмиэ суолталаах. Холобур, соҕотох уонна элбэх оҕолоохтор, эбэтэр хас да оҕолоох гынан баран соҕотох уоллаах, кыыстаах, кырдьан баран оҕоломмуттар, эбэҕэ, эһэҕэ хараллыы, иитийэх оҕо, тулаайаҕы иитии, аҥардас ийэ, аҕа иитиитэ, о.д.а. тус туһунан буолаллара биллэр [Чиряев К.С. 1988:44]. Итиннэ этиллибит уратылары биһиги тереппуттэри  кытта  үлэбитигэр учуоттуубут. Ол курдук биһиги уһуйааммыт төрөппүтү кытта үлэни, дьиэ кэргэн педагогикатын өрө тутан үлэлиир. Ону туоһулуур уһуйаан дьиэ кэргэни кытта улэҕэ “Вместе” бырайыак көмүскээн  улуус инновационнай площадката буолбута. 
 Чуолаан  оҕолору музыкальнай иитиигэ төрөппүтү,  дьиэ кэргэни   кытта үлэбитин 5 сүрүн  хайысхаҕа  араарабыт: 
1. Диагностическай үлэ. Сыл саҕаланыыта уонна бүтүүтэ төрөппүттэрбитигэр анкета ыытабыт. Анкета түмүгүнэн сыллааҕы былааммытын, төрөппүт баҕа санаатын, сүбэтин туһанан оҥоробут. 
2. Төрөппүт педагогическай, музыкальнай культуратын сайыннарыы. Манна бырайыак чэрчитинэн кинилэргэ кэпсэтиилэри ыытабыт, сүбэлэри биэрэбит.  Төрөппүттэр музыкальнай семинар-практикумнарга сылдьан музыканы сэргии, оҕолору кытта араас оонньууларга илэ бэйэлэринэн кытта үөрэнэллэр. Ону таһынан араас раздаткалары, музыкальнай ырыа, үҥкүү фонотекаларын оҥорон биэрэбит. Холобур, маннык темаларга семинар – практикумнар ыытыллыбыттара:
· Дьиэ кэргэҥҥэ музыкальнай оонньуулар
· Дьиэ кэргэҥҥэ музыкальнай эйгэни тэрийии
· Төрөппүттэр – маҥнайгы музыка эйгэтигэр уһуйааччылар
· Ийэбинээн үҥкүүлүүбүн
· Логоритмика
· П.И.Чайковскай классическай музыката
· «Аэробика для малышей»
Анкета түмүгүнэн быйылгы ыытыллыахтаах практикуммут темалара:
· Музыкальнай айымньыны дьиэ кэргэҥҥэ истии
· Оҕону кытта кэнсиэркэ сылдьыы 
· Ыллыыр дьоҕуру сайыннарыы
· Биьик ырыата
· Музыканнан араас хамсаныылар
· Музыкальнай инструмеҥҥа оонньооһун
· Бэйэ оҥоһук. Музыкальнай инструмент
3. Төрөппүтү музыкальнай дьарыкка сыһыарыы. Биһиги төрөппүттэрбитин бэйэлэрин баҕаларынан дьарыкка ынырабыт, кэллэхтэринэ олуһун үөрэбит. Төрөппүттэр кэллэхтэринэ ордук оҕо настырыанньата көтөҕүллэр,  дьарыкка көхтөөхтүк кыттар. Дьарыктар бүттэхтэринэ төрөппүтү кытта оҕо музыкальнай иитиитин туһунан кэпсэтэбит, боппуруостарга эппиэттиибит, субэлиибит, кинилэр сүбэлэрин ылабыт. Үлэбит былаанын график быһыытынан оҥоробут:

	Ыйа
	Группа аата
	Оҕо аата
	Төрөппүт аата
	Дьарык көрүҥэ

	Сэтинньи 
	«Незабудка» бэлэмнэнии бөлөх 
	Федорова Уйгууна
	Мария Ивановна
	Хомустаан иҺитиннэрии

	
	 «Ромашка» улахан бөлөх
	Дмитриева Нарыйа
	Валентина Дмитриевна
	Клоун туһунан кэпсэтии

	
	 «Колокольчик» улахан бөлөх
	Алексеев Никита
	Варвара Алексеевна
	П.И.Чайковский композиторы кытта билсии

	
	 «Одуванчик» орто бөлөх
	Сивцева Айаана
	Айталаана Александровна
	Оонньуу «Эһэлиин күүлэйдиибин»



4. Оҕону араас музыкальнай тэрээһиннэргэ кытыннарыыга төрөппүтү кытта үлэлэьии. Сыл саҕаланыыта төрөппүтү кытта үлэбит сыллааҕы былаанын  билиһиннэрэбит. Дьиэ кэргэн усулуобуйатын, туругун, киһитин ахсаанын учуоттаан туран, оҕолору тэрээһиннэргэ, күрэхтэргэ барыларын уочарат быһыытынан кытыннарабыт.
5. Оҕо төрөппүт буолан араас тэрээһиннэргэ кыттыы.  Манна төрөппүтү  кытта уопсай тылы булбут түмүкпүт буолар. Сылын аайы араас тэрээһиннэргэ, күрэхтэргэ көхтөөхтүк кыттабыт, бириистээх миэстэлэри ылабыт. Бу барыта биһиги төрөппүттэрбитин кытта   үлэбит түмүгэ, улахан ситиьиибит буолар .
Түмүктээн эттэххэ, ханнык баҕарар оҕо сайдыыта кини дьиэ кэргэниттэн тутулуктаах. Музыкаҕа уһуйууну дьиэ кэргэнтэн са5алаан сайыннардахпытына оҕолорбут үтүөҕэ-кэрэҕэ тардыһар, дьоҥҥо-сэргэҕэ сөптөөхтүк сыһыаннаһар, бэйэҕэ эрэмньилээх буола улаатыахтара. 

